
 

 
CONVOCATORIA DO “PROGRAMA DE TITORES”  

Curso Académico 2019-2020 

PARA ALUMNOS/AS MATRICULADOS/AS EN ESTUDOS DE GRAO 

 

O Real Decreto 1393/2007, modificado polo Real Decreto 861/2010, no seu 
artigo 12.8 establece que “De acordo co artigo 46.2.I.) da Lei orgánica 
6/2001, de 21 de decembro de universidades, os estudantes poderán  obter 
recoñecemento académico en créditos pola participación en actividades 
universitaria culturais, deportivas, de representación estudantil, solidarias e 
de cooperación. Para os efectos do anterior, o plan de estudos deberá 
contemplar a posibilidade de que os estudantes obteñan un recoñecemento 
de polo menos 6 créditos sobre o total de dito plan de estudos, pola 
participación nas mencionadas actividades.” 

O Consello de Goberno na súa sesión do 4 de xullo de 2008 aprobou o sistema 
de recoñecemento de créditos ao abeiro do artigo 12.8 do Real Decreto 
1393/2007, do 29 de outubro. Nesta norma establécese  que se poderán 
recoñecer distintas  actividades realizadas polo alumnado da USC entre as 
que se atopa a actividade denominada “Programa de Titores”. Este acordo 
foi desenvolto pola Resolución Reitoral do 14/12/09 

 

Por todo o anterior , esta Reitoría resolve aprobar a seguinte  

 

CONVOCATORIA 

 

PRIMEIRO.- PRAZAS OFERTADAS 

Convócanse prazas de “Programa de Titores”, consonte a relación que se 
indica no anexo adxunto. 

 

SEGUNDO.- ACTIVIDADES DO PROGRAMA 

O primeiro curso será teórico. Nel dáse información completa sobre a USC e 
formase ao alumnado nas técnicas precisas para poder orientar aos 
estudantes de novo ingreso na USC. 

O segundo curso o alumnado dará  acollida os estudantes de novo ingreso 
exercendo de titor durante todo o ano académico, colaborará na difusión da 
USC nos centros de ensino medio de Galicia, nas visitas guiadas que o 
alumnado de secundaria realiza ás instalacións de USC e noutras actividades 
relacionadas co ensino medio que lle sexan encomendadas dende o seu 

centro ou polos Coordinadores do Programa “A Ponte”, que tamén actuarán 
como coordinadores deste Programa de Titores. 

Tamén colaborarán co Servizo de Participación e Integración Universitaria nas 
accións destinadas a favorecer a inclusión de persoas con necesidades de 
apoio educativo. 

 

TERCEIRO.- HORARIO DO PRIMEIRO CURSO 

As clases serán do día 9 de marzo ao 30 de marzo, de luns a xoves en horario 
de 20:15 a 21:45 horas. No campus de Santiago terán lugar na Facultade de 
Dereito e no Campus de Lugo na Facultade de ADE 

 

CUARTO.- REQUISITOS 

Para poder participar neste programa, os alumnos deberán ter superado, 
como mínimo, 60 créditos. 

 

QUINTO.- SOLICITUDES E PRAZOS 

As solicitudes, dirixidas ao Decano/a ou Director/a, presentaranse nos 
decanatos ou direccións dos respectivos centros no  prazo do 3 de febreiro 
ao 14 de  febreiro de 2020.  

  

SEXTO.- SELECCIÓN 

6.1.- De resultar mais solicitantes que prazas, estas adxudicaranse: 

a) En primeiro lugar, entre o alumnado que lle resten 120 ou menos 
créditos para rematar e, de resultar prazas vacantes, entre o resto de 
alumnado que reúna os requisitos esixidos. 

b) En cada unha das quendas establecidas no apartado anterior, as prazas 
adxudicaranse en función da media do expediente académico (máximo 
4 puntos) e unha entrevista (máximo 1 punto). 

6.2.- A Comisión de Selección estará presidida polo/a Decano/a ou 
Director/a, ou persoa na que delegue, o Coordinador do centro do Programa 
“A Ponte” e o Coordinador do Programa “A Ponte” no Campus correspondente. 
De ser necesarias as entrevistas, convocarase ao alumnado mediante o 
correspondente anuncio no taboleiro de centro. 

A non asistencia á entrevista na data fixada suporá a eliminación do alumno 
ou alumna do proceso selectivo. 

6.3.- Rematado o proceso de selección, a Comisión fará pública a relación de 
alumnado admitido e non admitido nos taboleiros de anuncios do centro, así 
como os criterios empregados e a correspondente lista de agarda. Contra esa 

relación os interesados e interesadas poderán presentar reclamacións dentro 
dos 3 días hábiles seguintes ao da publicación. 

6.4.- Rematado o prazo de reclamacións e resoltas as mesmas pola 
Comisión, o coordinador do programa “A Ponte” en cada campus comunicará 
ao Servizo de Xestión Académica e as Unidades de Xestión  Académica 
correspondentes, o alumnado seleccionado. 

 

SÉPTIMO.-  AVALIACIÓN, MATRÍCULA E EFECTOS ACADÉMICOS DA 
ACTIVIDADE 

7.1.- A avaliación desta actividade realizarana os Coordinadores  do 
Programa “A Ponte” en cada Campus, coa información recibida dos 
Coordinadores do Programa de cada centro. Para unha avaliación positiva 
será obrigatoria a avaliación positiva do seguimento do curso de titores e a 
participación nas actividades para as que sexa requirido/a no segundo curso, 
salvo causa debidamente xustificada.  

Para a avaliación positiva do curso de titores será necesaria a asistencia a un 
mínimo do 80% das clases e presentar no mes de abril unha memoria breve 
na que se  recolla unha reflexión persoal sobre o curso, facendo referencia 
aos coñecementos adquiridos, a aplicacións dos mesmos, o nivel de 
satisfacción das expectativas e unha valoración persoal de cada unha das 
clases. Para ter constancia da súa participación nas actividades do segundo 
curso, farase un seguimento da labor desenvolta e o alumnado deberá facer 
un informe ao finalizar o mesmo, que enviará, no prazo que se determine, ao 
coordinador do Programa “A Ponte” do seu centro e ao Coordinador do 
Programa “A Ponte” no campus respectivo. 

7.2.- A avaliación positiva da realización de todas as actividades do programa 
dará dereito ao recoñecemento de 6 créditos ECTS nas titulacións de grao, 
ao abeiro do artigo 12.8 do Real Decreto 1393/2007, do 29 de outubro. Non 
será posible a valoración e recoñecemento de créditos pola realización e 
superación dunha soa das partes do programa. 

7.3.- No caso de non cumprir os requisitos fixados para o segundo ano por 
causa xustificada, e non acadar por tanto a avaliación positiva, o alumnado 
poderá ter unha segunda oportunidade e continuar no Programa no curso 
seguinte, se así o desexa, para lograr o cumprimento dos requirimentos 
esixidos e obter así esa avaliación positiva. 

7. 4. - O alumnado seleccionado  realizará a 1ª parte desta actividade no 
presente curso académico 2019-20. Os que a superen formalizarán matrícula 
de 6 créditos ECTS  no curso 2020-21, nos prazos establecidos para a 
matrícula ordinaria. 

7.5.- O resultado da avaliación reflectirase na correspondente acta asinada 
polo Delegado do Reitor para Asuntos de Ensino Medio e Coordinador do 
Programa de Titores mediante as cualificacións de APTO ou NON APTO, e 

serán depositadas nos mesmos lugares que as actas ordinarias das distintas 
materias. 

 

 

DISPOSICIÓN ADICIONAL.- A Secretaría Xeral ditará as instrucións  

necesarias para o desenvolvemento da presente Resolución. 

  

Santiago de Compostela,   

 

O Reitor 

 

 

 

Antonio López Díaz 
 

 
 
 
 
 
 
 
 
 
 
 
 
 
 
 
 
 
 
 
SRA. SECRETARIA XERAL; SRA. VICERREITORA DE ORGANIZACIÓN 
ACADÉMICA; SRA. VICERREITORA DE TITULACIÓNS;  SRA. VICERREITORA 
DE COMUNICACIÓN, CULTURA E SERVIZOS; SRS/SRAS. DECANOS/AS E 
DIRECTORES/AS DE CENTROS; SR. XEFE DO SERVIZO DE XESTIÓN 
ACADÉMICA; SRA. XEFA DO SERVIZO DE XESTIÓN DA OFERTA E 
PROGRAMACIÓN ACADÉMICA; SRA. XEFA DO SERVIZO DE ASESORÍA 
XURÍDICA, SR/SRA. XEFE/A DAS UNIDADES DE XESTIÓN ACADÉMICA. 

Anexo 
 

CAMPUS DE SANTIAGO DE COMPOSTELA: 
 

TITULACIÓN Nº DE 
PRAZAS 

Grao en Administración e Dirección de Empresas 4 
Grao en Bioloxía 4 
Grao en Biotecnoloxía 4 
Grao en Ciencia Política e da Administración 4 
Grao en Comunicación Audiovisual 4 
Grao en Criminoloxía 4 
Grao en Dereito 4 
Grao en Economía 4 
Grao en Educación Social 4 
Grao en Enfermaría 4 
Grao en Enxeñaría Informática 4 
Grao en Enxeñaría Química 4 
Grao en Farmacia 4 
Grao en Filosofía 4 
Grao en Filoloxía Clásica 4 
Grao en Física 4 
Grao en Historia da Arte 4 
Grao en Historia 4 
Grao en Lingua e Literatura Españolas 4 
Grao en Lingua e Literatura Galegas 4 
Grao en Lingua e Literatura Inglesas 4 
Grao en Linguas e Literaturas Modernas 4 
Grao en Matemáticas 4 
Grao en Medicina 8 
Grao en Mestre ou Mestra en Educación Infantil 4 
Grao en Mestre ou Mestra en Educación Primaria 4 
Grao en Odontoloxía 4 
Grao en Óptica e Optometría 4 
Grao en Pedagoxía 4 
Grao en Psicoloxía 4 
Grao en Química 4 
Grao en Relacións Laborais e Recursos Humanos 4 
Grao en Traballo Social 4 
Grao en Xeografía e Ordenación do Territorio 4 
Grao en Xornalismo 4 

CAMPUS DE LUGO 
 

TITULACIÓN Nº DE 
PRAZAS 

Grao en Administración e Dirección de Empresas 4 
Grao en Ciencias da Cultura e Difusión Cultural 4 
Grao en Enfermaría 4 
Grao en Enxeñaría Agrícola e Agroalimentaria 4 
Grao en Enxeñaría Civil 4 
Grao en Enxeñaría dos Procesos Químicos 
Industriais 5 

Grao en Enxeñaría Forestal e do Medio Rural 4 
Grao en Mestre ou Mestra en Educación Infantil 4 
Grao en Mestre ou Mestra en Educación Primaria 4 
Grao en Nutrición Humana e Dietética 5 
Grao en Paisaxe 4 
Grao en Relacións Laborais e Recursos Humanos 4 
Grao en Robótica 4 
Grao en Veterinaria 4 
Grao en Xestión de Pequenas e Medianas Empresas 4 

